ՀԻՄՆԱՎՈՐՈՒՄ
                 «Գույք նվիրելու մասին»  ՀՀ կառավարության որոշման ընդուման
1. Ընթացիկ իրավիճակը և իրավական ակտի ընդունման անհրաժեշտությունը
        Նախագծի մշակումը պայմանավորված է ՀՀ ոստիկանության  պետական պահպանության գլխավոր վարչության  ծառայության վարչության շնավարժության բաժնի հաշվեկշռում  հաշվառված 11 ծառայողական շներին խոտանելու հանգամանքով՝ վերջիններիս որակական հատկանիշները կորցնելու պատճառով:
       Ծառայողական 11 շները ներգրավված են եղել պահնորդական բնույթի ծառայության, սակայն  ներկայումս ՀՀ ոստիկանության պետական պահպանության գլխավոր  վարչության ծառայության վարչության շնավարժության բաժնի կողմից պահնորդական ծառայություն չի իրականացվում:
      Ելնելով ծառայողական անհրաժեշտությունից և հաշվի առնելով այն հանգամանքը, որ վերոնշյալ 11 շները  առողջական և մասնագիտական ծառայության  պիտանի չլինելու պատճառով ենթակա չեն կիրառման այլ մասնագիտական ուղղություններով (թմրանյութերի հայտնաբերում, զենք-զինամթերքի հայտնաբերում, ընդհանուր հետախուզություն), վերջիններս հետազոտվել են և խոտանվել համապատասխան ակտերի հիման վրա: 
2. Առաջարկվող կարգավորման բնույթը
Նախագծով նախատեսվում է ՀՀ ոստիկանությունում ծառայողական օգտագործման  համար ոչ պիտանի  դարձած խոտանված շներին հանել Ոստիկանության հաշվեկշռից և նվիրել վերջիններիս խնամքով զբաղվել ցանկացող քաղաքացիներին:
3. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ  ոստիկանության կողմից:
4.   Ակնկալվող արդյունքը
        Որոշման նախագծի ընդունմամբ կապահովվի շների նվիրատվությունը վերջիններիս խնամքը ստանձնած քաղաքացիներին:
ՀՀ ՈՍՏԻԿԱՆՈՒԹՅՈՒՆ

                                                                ՏԵՂԵԿԱՆՔ
  «Գույք նվիրելու մասին»  ՀՀ կառավարության որոշման ընդումանբ պետական բյուջեում  ծախսերի և եկամուտների էական ավելացման կամ նվազեցման մասին
«Գույք նվիրելու մասին»  ՀՀ կառավարության որոշման ընդունմամբ պետական բյուջեում ծախսերի և եկամուտների էական ավելացում կամ նվազեցում չի նախատեսվում:

ՏԵՂԵԿԱՆՔ
«Գույք նվիրելու մասին»  ՀՀ կառավարության որոշման ընդունման կապակցությամբ  այլ իրավական ակտերում փոփոխություններ և  լրացումներ կատարելու անհրաժեշտության մասին
«Գույք նվիրելու մասին» ՀՀ կառավարության որոշման ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտություն չկա:
ՀՀ ՈՍՏԻԿԱՆՈՒԹՅՈՒՆ
